ԱՄՓՈՓԱԹԵՐԹ
 «ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ԿԱՌԱՎԱՐՈՒԹՅԱՆ 2017 ԹՎԱԿԱՆԻ ՓԵՏՐՎԱՐԻ 2-Ի N 86-Ն ՈՐՈՇՄԱՆ ՄԵՋ ՓՈՓՈԽՈՒԹՅՈՒՆՆԵՐ ԵՎ ԼՐԱՑՈՒՄՆԵՐ ԿԱՏԱՐԵԼՈՒ ՄԱՍԻՆ» ԿԱՌԱՎԱՐՈՒԹՅԱՆ ՈՐՈՇՄԱՆ ՆԱԽԱԳԾԻ

	1. Պետական եկամուտների կոմիտե   
	03.04.2023
01/3-3/19582-2023

	 1․ Հաշվի առնելով այն հանգամանքը, որ «Հայաստանի Հանրապետության պաշտպանության ժամանակ զինծառայողների կյանքին կամ առողջությանը պատճառված վնասների հատուցման մասին» օրենքում փոփոխություններ և լրացումներ կատարելու մասին» օրենքի (23․03․2023թ․ ՀՕ-42-Ն, ուժի մեջ է մտնում 03․04․2023թ․) 12-րդ հոդվածի 4-րդ մասի համաձայն՝ ժամկետային պարտադիր զինվորական ծառայության մեջ գտնվող կամ զոհված (մահացած) զինծառայողի ծնողի, ամուսնու և (կամ) զավակի (զավակների) կողմից որպես անհատ ձեռնարկատեր կամ նոտար 2021 թվականի համար հաշվարկած և 2022 թվականի ընթացքում վճարած դրոշմանիշային վճարի գումարներն ամբողջությամբ կամ մասնակիորեն վերադարձվում են, եթե համապատասխան դիմումը ներկայացվում է մինչև 2023 թվականի դեկտեմբերի 31-ը, ուստի առաջարկում ենք նախագծի 1-ին կետի 8-րդ ենթակետի 2-րդ պարբերությունում «ներառում է նախորդ հաշվետու տարվա» բառերից հետո լրացնել «(այդ թվում՝ որպես անհատ ձեռնարկատեր կամ նոտար 2021 թվականի համար հաշվարկած և 2022 թվականի ընթացքում վճարած)» բառերը։
	
	Ընդունվել է:
Նախագծի 1-ին կետի 8-րդ ենթակետի 2-րդ պարբերությունը լրացվել է համապատասխան դրույթով, որի համաձայն` Եթե անհատ ձեռնարկատերը կամ նոտարը դիմումը ներկայացում է 2023 թվականին, ապա տեղեկանքը ներառում է նաև 2021 թվականի համար հաշվարկված և 2022 թվականի ընթացքում վճարված դրոշմանիշային վճարի գումարները:
Սահմանվել է նաև, որ այս դեպքում, 2021 թվականի համար հաշվարկված և 2022 թվականի ընթացքում վճարված դրոշմանիշային վճարի գումարների համար տրվում է առանձին տեղեկանք:
Համապատասխան փոփոխություններ են կատարվել նաև Նախագծի 1-ին կետի 12-րդ ենթակետով առաջարկվող 8-րդ կետում (ներկայացվող տարբերակում` 12-րդ ենթակետով առաջարկվող 7-րդ կետում):

	2․ Նախագծի 1-ին կետի 12-րդ ենթակետում լրացվող 10-րդ կետում, ինչպես նաև  նախագծի 1-ին կետի 16-րդ ենթակետով ՀՀ Կառավարության 2017 թվականի փետրվարի 2-ի 86-Ն որոշման N 5 Հավելվածի 2.2-րդ կետում լրացվող նոր նախադասությունում առաջարկում ենք «վարձու աշխատող» բառերը փոխարինել «անհատ ձեռնարկատեր և նոտար չհանդիսացող ֆիզիկական անձ (այդ թվում՝ հարկային գործակալի միջոցով)» բառերով։
	Ընդունվել է, Նախագծի 1-ին կետի 12-րդ ենթակետով լրացվող 10-րդ կետում (ներկայացվող տարբերակում` 12-րդ ենթակետով լրացվող 9-րդ կետում) և որոշման նախագծի 1-ին կետի 16-րդ ենթակետով (ներկայացվող տարբերակում` 17-րդ ենթակետով) որոշման N 5 Հավելվածի 2.2-րդ կետում լրացվող նոր նախադասությունում կատարվել են համապատասխան փոփոխություններ:

	3․ Նախագծի 1-ին կետի 14-րդ ենթակետում  ««իսկ N 4 ձև «ընթացքում» բառը փոխարինել «եկամուտներից» բառերով»» բառերը փոխարինել «իսկ ձև N 4 տեղեկանքում «ընթացքում» բառն փոխարինել «եկամուտներից» բառով։
	Միաժամանակ, առաջարկում ենք նախագծով նախատեսել լրացում, որի համաձայն ՀՀ Կառավարության 2017 թվականի փետրվարի 2-ի 86-Ն որոշման N 3 հավելվածի ձև N4 տեղեկանքում «որպես ԱՁ կամ նոտար՝ ______________ դրամ» բառերից հետո լրացվում են «,այդ թվում 2021 թվականի համար հաշվարկած և 2022 թվականի ընթացքում վճարած՝_________ դրամ» բառերով։
	Ընդունվել է: Նախագծի 1-ին կետի 14-րդ ենթակետում կատարվել են համապատասխան փոփոխություններ: 
Չի ընդունվել:
Հաշվի առնելով այն հանգամանքը, որ դրույթը կրելու է ժամանակավոր բնույթ` Նախագծի 1-ին կետի 8-րդ ենթակետի 2-րդ պարբերությամբ առաջարկվող փոփոխություններով սահմանվում է, որ 2021 թվականի համար հաշվարկված և 2022 թվականի ընթացքում վճարված դրոշմանիշային վճարի գումարների համար տրվում է առանձին տեղեկանք:

	4. Նախագծի 5-րդ կետում «բացառությամբ որոշման 1-ին կետի» բառերից հետո լրացնել «7-րդ,» բառը՝ հաշվի առնելով այն հանգամանքը, որ 7-րդ ենթակետով սահմանված փոփոխությունը ևս պետք է ուժի մեջ մտնի 2023թ. օգոստոսի 1-ից:
	Ընդունվել է: Նախագծի 5-րդ կետում կատարվել են համապատասխան փոփոխություններ: 


	[bookmark: _Hlk132185771]         5․ Առաջարկում ենք նախագծով նախատեսել լրացում, որով ՀՀ Կառավարության 2017 թվականի փետրվարի 2-ի 86-Ն որոշման N 5 հավելվածի 2.1-ին կետում «փոխանցում է համապատասխան գանձապետական հաշվեհամարին» բառերից հետո լրացվում են «, ինչպես նաև հարկային մարմնին տրամադրում է Հայաստանի Հանրապետության կառավարության 2017 թվականի փետրվարի 2-ի N 86-Ն որոշման N 3 հավելվածով սահմանված կարգով դրոշմանիշային վճարների վերադարձ կատարած չլինելու վերաբերյալ տեղեկատվություն» բառերով,
	Ընդունվել է: 
Նախագծի 1-ին կետի 15-րդ ենթակետում (ներկայացվող տարբերակում` 16-րդ ենթակետում) կատարվել են որոշման N 5 հավելվածի 2.1-ին կետում համապատասխան լրացումներ կատարելու վերաբերյալ դրույթներով:

	6․ Առաջարկում ենք նախագծով ուժը կորցրած ճանաչել ՀՀ Կառավարության 2017 թվականի փետրվարի 2-ի 86-Ն որոշման N4 հավելվածի 6-րդ կետը։
	Ընդունվել է: 
Նախագիծը լրացվել է համապատասխան դրույթներով (տես ներկայացվող տարբերակի 1-ին կետի 15-րդ ենթակետը):
Ըստ այդմ, վերանայվել է նաև 1-ին կետի ենթակետերի համարակալումը:

	                   2. Պաշտպանության նախարարություն
	05.04.2023
ՊՆ/510/1752-2023

	1. 2023 թվականի մարտի 23-ի Ձեր N ՆՄ/ԱԳ-1-4/6949-2023 գրությամբ ներկայացված «Հայաստանի Հանրապետության կառավարության 2017 թվականի փետրվարի 2-ի N 86-Ն որոշման մեջ փոփոխություններ և լրացումներ կատարելու մասին» Կառավարության որոշման նախագծի ուսումնասիրության արդյունքներով հայտնում եմ, որ նախագծի 1-ին կետի 8-րդ և 9-րդ ենթակետերը հակասում են միմյանց, քանի որ 8-րդ ենթակետով փոփոխություն է կատարվում 3-րդ հավելվածի 2-րդ կետի 8-րդ ենթակետի «բ» պարբերությունում, իսկ 9-րդ ենթակետով այդ պարբերությունը ուժը կորցրած է ճանաչվում:
	Ընդունվել է ի գիտություն:
Նախագծի 1-ին կետի 8-րդ և 9-րդ ենթակետերի միջև հակասություն չկա, քանի որ 8-րդ կետն ուժի մեջ է մտնում պաշտոնական հրապարակմանը հաջորդող օրվանից, իսկ 9-րդ ենթակետը` 2023 թվականի օգոստոսի 1-ից։
Ըստ այդմ, որոշման 3-րդ հավելվածի 2-րդ կետի 8-րդ ենթակետը  գործելու է մինչև 2023 թվականի օգոստոսի 1-ը, որից հետո ճանաչվելու է ուժը կորցրած:

	                         3. Ֆինանսների նախարարություն
	05.04.2023
01/34-2/6466-2023

	1. Ուսումնասիրելով Ձեր 23.03.2023թ. N ՆՄ/ԱԳ-1-4/6949-2023 գրությամբ ներկայացված ««Հայաստանի Հանրապետության կառավարության 2017 թվականի փետրվարի 2-ի N 86-Ն որոշման մեջ փոփոխություններ և լրացումներ կատարելու մասին» ՀՀ կառավարության որոշման նախագիծը հայտնում ենք, որ մեր իրավասությունների շրջանակներում առարկություններ չունենք:
	Ընդունվել է ի գիտություն:

	                          4. Պետական եկամուտների կոմիտե
	12.04.2023
01/3-3/21499-2023

	ՀՀ աշխատանքի և սոցիալական հարցերի նախարարության 24.03.2023թ. N ՆՄ/ԱԳ-1-4/7022-2023 գրությամբ ներկայացված «Հայաստանի Հանրապետության կառավարության 2017 թվականի փետրվարի 2-ի N 86-Ն որոշման մեջ փոփոխություններ և լրացումներ կատարելու մասին» Կառավարության որոշման նախագծի վերաբերյալ՝ ի լրումն ՀՀ ՊԵԿ 31.03.2023թ. N 01/3-3/19582-2023 գրության, առաջարկում ենք վերոնշյալ որոշման N4 հավելվածում նախատեսել հետևյալ լրացումները և փոփոխությունը․
1) N4 հավելվածը լրացնել նոր 4․1-ին կետով հետևյալ բովանդակությամբ՝
«4․1․  Հարկային գործակալ չհանդիսացողից եկամուտ ստացող անհատ ձեռնարկատեր և նոտար չհանդիսացող ֆիզիկական անձանց եկամտային հարկի տարեկան հաշվարկի հիման վրա հարկային մարմինը յուրաքանչյուր հաշվետու ժամանակաշրջանի համար առանձնացնում է դրոշմանիշային վճարների գումարն ամբողջությամբ փոխանցած հարկային գործակալ չհանդիսացողից եկամուտ ստացող անհատ ձեռնարկատեր և նոտար չհանդիսացող ֆիզիկական անձանց և այդ գումարի վճարման օրվան հաջորդող հինգ աշխատանքային օրվա ընթացքում սույն կետում նշված դրոշմանիշային վճարներն ինքնուրույն վճարողների ցուցակը` կազմված սույն կարգի N 1 ձևի համաձայն, տրամադրում է հատուցման հիմնադրամին
	Ընդունվել է: 
Նախագիծը լրացվել է համապատասխան դրույթներով (տես ներկայացվող տարբերակի 1-ին կետի 15-րդ ենթակետը):


	2) N4 հավելվածի 6-8-րդ կետերում «4-րդ» բառից հետո լրացնել «4․1-ին» բառով
	Ընդունվել է: 
Նախագիծը լրացվել է համապատասխան դրույթներով (տես ներկայացվող տարբերակի 1-ին կետի 15-րդ ենթակետը):

	3) N4 հավելվածի N 1 ձևում «Ա/Ձ, նոտարի, կազմակերպության անվանումը» բառերը փոխարինել «Ա/Ձ, նոտարի, հարկային գործակալ չհանդիսացողից եկամուտ ստացող անհատ ձեռնարկատեր և նոտար չհանդիսացող ֆիզիկական անձի, կազմակերպության անվանումը» բառերով։
	Ընդունվել է: 
Նախագիծը լրացվել է համապատասխան դրույթներով (տես ներկայացվող տարբերակի 1-ին կետի 15-րդ ենթակետը):

	                                  5. Կենտրոնական բանկ
	                   25.04.2023
                 15.1-07/352-23

	Ի պատասխան Ձեր նամակի՝ տեղեկացնում ենք, որ Հայաստանի Հանրապետության կենտրոնական բանկը հայտնում է դրոշմանիշային վճարի գումարների վերադարձի շրջանակում Զինծառայողների ապահովագրության հիմնադրամի հետ համագործակցելու իր պատրաստակամությունը:
	Ընդունվել է ի գիտություն:

	[bookmark: _Hlk129348218]Միևնույն ժամանակ, «Հայաստանի Հանրապետության կառավարության 2017 թվականի փետրվարի 2-ի թիվ 86-Ն որոշման մեջ փոփոխություններ և լրացումներ կատարելու մասին» Հայաստանի Հանրապետության կառավարության որոշման նախագծի (այսուհետ՝ Նախագիծ) վերաբերյալ հարկ ենք համարում նշել, որ դիմումատուին չպատկանող բանկային հաշվի համարի՝ հաշվետիրոջը պատկանելիության ստուգման հնարավորությունը հակասում է «Բանկային գաղտնիքի մասին» օրենքի կարգավորումներին՝ հաշվի առնելով այն հանգամանքը, որ Նախագծի N 3 հավելվածում լրացվող 7-րդ կետով նախատեսվող բանկային հաշվի համարի պատկանելիության նպատակով հաշվետիրոջից համաձայնության ստացման գործընթացը միջնորդավորված է և ոչ արժանահավատ: 
Հիմք ընդունելով վերոգրյալը՝ առաջարկում ենք դրոշմանիշային վճարի գումարների վերադարձը կազմակերպելիս Նախագծում և դրանով սահմանվող հավելվածում կատարել համապատասխան փոփոխություններ՝ Նախագծից հանելով  N 3 հավելվածում լրացվող 7-րդ կետը (այդ թվում՝ դիմումի համապատասխան դաշտը) և նախատեսելով դիմումատուի հնարավորությունը լրացնել միայն իրեն պատկանող բանկային հաշվի համար և Հայաստանի Հանրապետության կենտրոնական բանկի բանկային հաշիվների կենտրոնացված ռեեստրի տվյալների հիման վրա ստուգել ներկայացված բանկային հաշվի համարի պատկանելիությունը դիմումատուին: Միաժամանակ, հաշվի առնելով, որ դիմումատուին պատկանող բանկային հաշվի համարը կարող է լինել ոչ վավեր՝ փակված՝ առաջարկում ենք ստուգումն իրականացնել նաև վավերականության տեսանկյունից: Ըստ այդմ, առաջարկում ենք Նախագծի N 3 հավելվածում լրացվող 6-րդ կետը շարադրել հետևյալ խմբագրությամբ.
«Հատուցման հիմնադրամ ներկայացված` դիմումատուի կողմից նշված բանկային հաշվի համարի վավերականությունը և դրա պատկանելիությունը դիմումատուին ստուգվում է Հայաստանի Հանրապետության կենտրոնական բանկի միջոցով՝ Հայաստանի Հանրապետության կենտրոնական բանկի սահմանած կարգին համապատասխան՝ դիմումատուի գրավոր (դիմումի միջոցով) տրամադրած թույլտվության (համաձայնության) հիման վրա։»:
	Ընդունվել է: Մասնավորապես.
1) N 3 հավելվածում լրացվող 6-րդ կետը շարադրվել է նոր խմբագրությամբ.
2) N 3 հավելվածում լրացվող 7-րդ կետը հանվել է Նախագծից` վերանայելով նաև նոր լրացվող կետերի համարակալումը,
3) Դիմումից հանվել են համապատասխան դաշտը, իսկ Որոշման N 3 հավելվածի 4-րդ կետի նախաբանում առաջարկվող փոփոխության համաձայն` սահմանվում է, ո վերադարձը կատարվում է բացառապես բանկի միջոցով, կամ դիմումատուի բանկային հաշվին փոխանցելու միջոցով: 

	                       6. Արդարադատության նախարարություն
	                     22.05.2023
                   /27.4/25571-2023
   

	«Հայաստանի Հանրապետության կառավարության 2017 թվականի փետրվարի 2-ի N 86-Ն որոշման մեջ փոփոխություններ և լրացումներ կատարելու մասին» Հայաստանի Հանրապետության կառավարության որոշման նախագծի (այսուհետ՝ Նախագիծ) վերաբերյալ հայտնում ենք հետևյալը.
1. Նախագծի 1-ին կետի 1-ին ենթակետի համաձայն՝ «Սույն կարգի` հատուցման դեպքի փոփոխության վերաբերյալ դրույթները տարածվում են նաև օրենքի 31-րդ հոդվածի 3-րդ մասում նշված դեպքերի վրա: Սույն կետի գործողությունը դադարում է 2026 թվականի հունվարի 31-ից:».
Հարկ ենք համարում նշել, որ Նախագծին կից ներկայացված հիմնավորումից պարզ չէ, թե ինչ նպատակով են սույն կարգի` հատուցման դեպքի փոփոխության վերաբերյալ դրույթները տարածվում նաև օրենքի 31-րդ հոդվածի 3-րդ մասում նշված դեպքերի վրա: 
Նկատի ունենալով վերոգրյալը՝ անհրաժեշտ է հիմնավորման մեջ լրացուցիչ անդրադառնալ վերոնշյալ դրույթի նպատակին:
	Ընդունվել է ի գիտություն:
Կարգի 9-րդ կետի համաձայն`  եթե տեղի է ունենում հատուցման դեպքի փոփոխություն, ապա համապատասխան պետական մարմնի սոցիալական ապահովության խնդիրներ իրականացնող ստորաբաժանումը անհրաժեշտ տեղեկատվությունն ուղարկում է հատուցման հիմնադրամին:
Դեպքի փոփոխություն է համարվում նաև զինծառայողի հաշմանդամության խմբի կամ ֆունկցիոնալության սահմանափակման աստիճանի փոփոխությունը:
Ըստ այդմ, առաջարկվում է սահմանել, որ օրենքի 31-րդ հոդվածի 3-րդ մասում նշված` 3-րդ խմբի կամ ֆունկցիոնալության միջին աստիճանի սահմանափակումով հաշմանդամություն  ունեցող անձի`  հաշմանդամության խմբի կամ ֆունկցիոնալության սահմանափակման աստիճանի փոփոխության դեպքում ևս համապատասխան պետական մարմնի սոցիալական ապահովության խնդիրներ իրականացնող ստորաբաժանումը անհրաժեշտ տեղեկատվությունն ուղարկում է հատուցման հիմնադրամին:

	2. Նախագծի 1-ին կետի 2-րդ ենթակետից «2-րդ կետի» բառերից հետո անհրաժեշտ է հանել «նախաբանում» բառը, նկատի ունենալով «Նորմատիվ իրավական ակտերի մասին» օրենքի 14-րդ հոդվածի 5-րդ մասի պահանջները, ըստ որի՝ «(…)Կետերը կարող են բաժանվել միայն համարակալված ենթակետերի, իսկ ենթակետերը` միայն համարակալված պարբերությունների։»։ Միևնույն ժամանակ 13-րդ հոդվածի 1-ին  մասի համաձայն՝ «Նորմատիվ իրավական ակտը կարող է պարունակել նախաբան, որը սահմանում է իրավական ակտի ընդունման նպատակներն ու պատճառները: (…)»։ 
Սույն դիտողությունը վերաբերում է Նախագծի մյուս նույնանման դրույթներին։
	Ընդունվել է, Նախագծում կատարվել են համապատասխան խմբագրումներ:

	3. Նախագծի 1-ին կետի 4-րդ ենթակետի համաձայն նախատեսվում է «Որոշման N 3 հավելվածի 2-րդ կետի 3-րդ ենթակետում «պատճենը» բառից հետո լրացնել «, բացառությամբ այն դեպքերի, երբ այդ կապի վերաբերյալ տեղեկատվությունը էլեկտրոնային եղանակով ստացվել է քաղաքացիական կացության ակտերի գրանցման մարմիններից» բառերը.»։ 
Այս առումով գտնում ենք, որ անհրաժեշտ է հստակեցնել, թե որ դեպքերում է հարցում կատարվում քաղաքացիական կացության ակտերի գրանցման մարմիններին՝ տեղեկատվությունը էլեկտրոնային եղանակով ստանալու նպատակով։ Եթե յուրաքանչյուր դեպքում նախ և առաջ կիրառվում է վերոնշյալ հարցման եղանակը, ապա գտնում ենք, որ պատճենը ներկայացնելը անհրաժեշտ է նախատեսել որպես այլընտրանքային տարբերակ՝ տեղեկատվությունը էլեկտրոնային եղանակով քաղաքացիական կացության ակտերի գրանցման մարմիններից ստանալու անհնարինության պարագայում։
	Ընդունվել է ի գիտություն:
Համաձայն առաջարկվող ձևակերպումների` պատճենը ներկայացնելը նախատեսվում է որպես այլընտրանքային տարբերակ՝ տեղեկատվությունը էլեկտրոնային եղանակով քաղաքացիական կացության ակտերի գրանցման մարմիններից ստանալու անհնարինության պարագայում։
Հարցումը ՔԿԱԳ-ին կատարվելու է միշտ, սակայն ոչ բոլոր ակտերն են, որ թվայնացված են (ներառված են ՔԿԱԳ էլեկտրոնային հաշվառման համակարգում):

	4. Նախագծի 1-ին կետի 10-րդ ենթակետի «բ» պարբերության համաձայն՝ «Սույն կարգի հիման վրա դրոշմանիշային վճարի գումարները վերադարձվում են, եթե այդ գումարները փաստացի փոխանցվել են հատուցման հիմնադրամին: Դրոշմանիշային վճարի գումարները սույն կարգի հիման վրա դիմումատուին վերադարձվելուց հետո, եթե նույն տարվա ընթացքում հատուցման հիմնադրամին է ներկայացվում հաշվետու տարվա եկամուտներից վճարված և հատուցման հիմնադրամին փոխանցված դրոշմանիշային վճարի գումարի մասին ճշտված տեղեկանք կամ տեղեկատվություն (որի համաձայն` հաշվետու տարվա եկամուտներից վճարված դրոշմանիշային վճարի գումարը գերազանցում է փաստացի դիմումատուին վերադարձված դրոշմանիշային վճարի գումարը), ապա հատուցման հիմնադրամը դիմումատուին է վերադարձնում հաշվետու տարվա եկամուտներից վճարված և փաստացի դիմումատուին վերադարձված դրոշմանիշային վճարների գումարների տարբերությունը:»։
Հարց է առաջանում, թե ինչ է տեղի ունենում դրոշմանիշային վճարի այն գումարների նկատմամբ, որոնք տվյալ պահին դեռևս փաստացի չեն փոխանցվել հատուցման հիմնադրամին։
 Միևնույն ժամանակ գտնում ենք, որ անհրաժեշտ է նախատեսել այնպիսի կարգավորում, որի պարագայում եթե առկա է տեղեկատվություն, որի համաձայն` հաշվետու տարվա եկամուտներից վճարված դրոշմանիշային վճարի գումարը գերազանցում է փաստացի դիմումատուին վերադարձված դրոշմանիշային վճարի գումարը, ապա հաշվետու տարվա եկամուտներից վճարված և փաստացի դիմումատուին վերադարձված դրոշմանիշային վճարների գումարների տարբերությունը պետք է փոխանցվի ոչ միայն տեղեկանքը նույն տարվա ընթացքում ներկայացնելու դեպքում, այլ նաև հաջորդ տարիներին ներկայացնելու պարագայում, նկատի ունենալով առաջացած իրավիճակում դիմողի մեղքի բացակայությունը։
	Դրոշմանիշային վճարի այն գումարների նկատմամբ, որոնք տվյալ պահին դեռևս փաստացի չեն փոխանցվել հատուցման հիմնադրամին, կիրառելի է նույն Որոշման N 5 Հավելվածի 2-րդ կետի դրույթները:
Ճշտված տեղեկանքի (տեղեկատվության) հիման վրա  դրոշմանիշային վճարի գումարի տարբերությունը վճարելու համարնախատեսված` նույն տարվա ընթացքում ներկայացնելու   սահմանափակումը բխում է ընդհանուր կանոնից, որի համաձայն` դիմումի հիման վրա վերադարձվում է միայն նախորդ տարվա գումարը:
[bookmark: _GoBack]Միաժամանակ, նախագիծը լրացվել է  Որոշման N 3 հավելվածի 4-րդ կետը 4-րդ ենթակետով լրացնելու վերաբերյալ առաջարկությամբ` կանոնակարգելով դրոշմանիշային վճարի գումարները վերադարձնելու հարցը այն դեպքում, երբ ժամկետային պարտադիր  զինծառայողը ամուսնացել է հաշվետու տարվա ընթացքում:



	5. Նախագծի 1-ին կետի 15-րդ ենթակետի «բ» պարբերությունով 6-րդ կետում կատարվող փոփոխության անհրաժեշտությունը հասկանալի չէ, նկատի ունենալով այն հանգամանքը, որ Նախագծի 1-ին կետի 15-րդ ենթակետի «գ» պարբերությունով ուժը կորցրած է ճանաչվում 6-րդ կետը, որում «բ» պարբերությունով կատարվում է փոփոխություն։
	Ընդունվել է:
Նախագծի «բ» պարբերությունից հանվել է  6-րդ կետի վերաբերյալ դրույթը:

	6. Նախագծի 2-րդ կետում «փոփոխություններ և լրացումներ» բառերը անհրաժեշտ է փոխարինել «լրացումներ և փոփոխություններ» բառերով՝ օրենքի վերնագրին համապատասխանեցնելու նպատակով։
	Ընդունվել է:
Նախագծի 2-րդ կետում «փոփոխություններ և լրացումներ» բառերը փոխարինվել են «լրացումներ և փոփոխություններ» բառերով:

	7. Նախագծի 7-րդ կետի 2-րդ ենթակետի համաձայն՝ նախատեսվում է առաջարկել Հատուցման հիմնադրամին` մինչև 2023 թվականի օգոստոսի 1-ը Հայաստանի Հանրապետության պետական եկամուտների կոմիտեի նախագահի հետ փոխհամաձայնեցնել դիմումատուի նախորդ տարվա եկամուտներից վճարված, այդ թվում` հարկային գործակալի պահած և պետական  բյուջե փոխանցած դրոշմանիշային վճարների մասին տեղեկատվությունը ստանալու կարգը` ապահովելով դրոշմանիշային վճարների վերադարձը այդ տեղեկատվության հիման վրա: Այս առումով անհրաժեշտ է հստակեցնել, թե ինչ իրավական ակտով և ում կողմից է հաստատվելու վերոնշյալ տեղեկատվությունը ստանալու կարգը:
	Հատուկ իրավական ակտի անհրաժեշտություն չկա:
Համաձայն նախնական պայմանավորվածության` կլինի ՊԵԿ նախագահի հրաման, որը կհամաձայնեցվի Հիմնադրամի հետ: 



